
Ferðafélag Akureyrar var stofnað þann 8. apríl 1936. Aðalhvatamenn að stofnun félagsins 
voru Steindór Steindórsson, Ólafur Jónsson og Björn Björnsson. Félagið var frá upphafi deild í 
Ferðafélagi Íslands. Fyrsti formaður FFA var Steindór Steindórsson. 

Ferðafélagið hefur á hverju ári skipulagt ýmsar lengri og styttri ferðir um Norðurland. Félagið 
á og rekur 7 skála víðsvegar um Norðurland (2026). Fyrsti skálinn sem félagið lét byggja var 
við Laugafell. Þar, sem og í Herðubreiðarlindum og Drekagili, sér félagið um skálavörslu yfir 
sumarmánuðina. 

Ferðafélagið hefur einnig látið merkja fjölda gönguleiða á Norðurlandi, m.a. í Vaðlaheiði og á 
Súlum. Þá hefur félagið gefið út nokkur gönguleiðakort. 

Félagið hefur gefið út ársritið Ferðir nánast óslitið frá 1940 en einnig er gefinn út bæklingur 
árlega með upplýsingum um ferðir ársins. 

Árið 2019 stóð Ferðafélagið fyrir og kostaði uppsetningu á útsýnisskífu á Súlum. 

Sama ár hóf félagið verkefnið „Tökum skrefið“ sem er gönguverkefni sem miðar að því að 
ganga allt árið og yfirleitt er gengið einu sinni í viku. Einnig er félagið með mismunandi 
hreyfiverkefni og námskeið á hverju ári. 

8. apríl 2026 hélt félagið upp á 90 ára afmæli sitt með samverustund sem yfir 100 manns 
sóttu. 

 

Afhendingin barst frá Kára Árnasyni. Aðrar afhendingar frá sama skjalamyndara eru 2007/18, 
2011/4 og 2020/4 

 

Héraðsskjalasafnið á Akureyri 
26. maí 2026 

Katrín Björg Þórisdóttir 
Skjalavörður 

